
КОМИ РЕСПУБЛИКАЛӦН ОЛАНПАС

“Коми Республикаын мортӧс ёнмӧдан да спорт юкӧнын ӧткымын юалӧм йылысь” Коми Республикаса Оланпаслӧн 3 статьяӧ вежсьӧмъяс пыртӧм йылысь 

Примитӧма Коми Республикаса
Каналан Сӧветӧн                                           2015 вося йирым тӧлысь 22 лунӧ

1 статья. Пыртны “Коми Республикаын мортӧс ёнмӧдан да спорт юкӧнын ӧткымын юалӧм йылысь” Коми Республикаса Оланпаслӧн 3 статьяӧ (Коми Республикаса канму власьт органъяслӧн индӧд-тшӧктӧмъяс, 2008, 9 №, 414 ст.; 2009, 33 №, 619 ст.; 2011, 37 №, 974 ст.; 2012, 13 №, 309 ст.; 2014, 35 №, 728 ст.) татшӧм вежсьӧмъяс:
1 юкӧнын:
1) содтыны татшӧм сюрӧса 12 пункт:
 “12)  спорт сикасъяс сӧвмӧдан уджтасъяс дасьтӧмын участвуйтӧм сэтчӧ Коми Республикаын томуловлы спорт, школаын спорт, уна йӧза спорт, вермытӧмъяслы да дзоньвидзалунын дзескӧдӧм позянлуна йӧзлы спорт сӧвмӧдӧм серти мероприятиеяс пыртӧмӧн “Россия Федерацияын мортӧс ёнмӧдӧм да спорт йылысь” Федеральнӧй оланпас серти;”;
2) содтыны татшӧм сюрӧса 31 – 34 пунктъяс:
“31)  Коми Республикаса спортивнӧй сборнӧй командаяс да  Коми Республикаса спортивнӧй сборнӧй командаяслы спортивнӧй резерв дасьтӧм вылӧ условиеяс лӧсьӧдӧм могысь томуловлы спорт сӧвмӧдӧм;
32) уна йӧза спорт,  медвылыс вермӧмъяса спорт, школаын спорт, студентъяслы спорт сӧвмӧдӧм вылӧ отсӧг сетӧм;
33) профессиональнӧй спорт сӧвмӧдӧмлы отсӧг сетӧм мортӧс ёнмӧдан да спорт организацияяслы канмусянь отсӧг сетӧмӧн, кутшӧмъяслӧн подув удж сикасӧн лоӧ профессиональнӧй спорт сӧвмӧдӧм; 

34) ставроссияса, дінмукостса да дінмуса официальнӧй спортивнӧй мероприятиеяс кежлӧ  Коми Республикаса спортивнӧй сборнӧй командаяс дасьтӧм серти мероприятиеяс збыльмӧдӧмын да наын участвуйтӧм вылӧ отсӧг сетӧм, сы лыдын дінмуса спорт федерацияяслы канмусянь отсӧг сетӧмӧн “Россия Федерацияын мортӧс ёнмӧдӧм да спорт йылысь” Федеральнӧй оланпас да Коми Республикаса нормативнӧй инӧда актъяс серти;”;
	3) 5 пункт гижны тадзи:
	“5) спортивнӧй разрядъяс да спортивнӧй ёрдысьяслы квалификация категорияяс сетӧм “Россия Федерацияын мортӧс ёнмӧдӧм да спорт йылысь” Федеральнӧй оланпаслӧн 22 статья серти;”;
	4) содтыны татшӧм сюрӧса 63 – 69 пунктъяс:
	“63) Россия Федерацияса спортивнӧй сборнӧй командаяслы спортивнӧй резерв дасьтӧмсӧ могмӧдӧмын участвуйтӧм;
	64)    спортын дасьтысь организацияясӧс методикаӧн могмӧдӧм;
	65) Коми Республикаса спортивнӧй сборнӧй командаяслы спортивнӧй резерв дасьтӧм серти да дінмукостса да ставроссияса спортивнӧй ордйысьӧмъясын Коми Республикаса спортивнӧй сборнӧй командаяслӧн участвуйтӧм серти мортӧс ёнмӧдан да спорт организацияяслысь уджсӧ ладмӧдӧм;
66) Коми Республикаын  мортӧс ёнмӧдан да спорт юкӧнын выльпыртан да  экспериментальнӧй удж збыльмӧдӧм да шедӧдӧм бӧртасъяссӧ практикаӧ пыртӧм могысь условиеяс лӧсьӧдӧм;
67) Коми Республикаса республиканскӧй сьӧмкуд сьӧм тшӧт весьтӧ Коми Республикаын лӧсялана спорт сикасъяс сӧвмӧдӧм могысь дінмуса спорт федерацияяслы отсӧг сетан пӧрадок урчитӧм;
68) дінмуса спорт федерацияясӧн Коми Республикаын лӧсялана спорт сикасъяс сӧвмӧдан уджтасъяс лӧсьӧдан да сетан пӧрадок урчитӧм;
69) дінмуса спорт федерацияясӧн налӧн удж йылысь быдвося отчёт сетан пӧрадок урчитӧм;”.

2 статья. Тайӧ Оланпасыс вынсялӧ сійӧс официальнӧя йӧзӧдан лунсянь дас лун кольӧм бӧрын.
	 Коми Республикаса Веськӧдлан котырлы лӧсьӧдны нормативнӧй инӧда актъяс, кутшӧмъяс збыльмӧдӧны тайӧ Оланпассӧ.

Коми Республикаса Юралысьлысь                                              С.А. Гапликов
могъяс недыр олӧмӧ пӧртысь                                                           

 Сыктывкар
 2015 вося вӧльгым тӧлысь 2 лун

